
Bursa France Excellence
Thirrje për kandidatura për studime në Francë 2026-2027

A jeni të interesuar të ndiqni studimet në Francë gjatë vitit akademik që fillon në shtator 2026? Ambasada e Francës në Shqipëri ofron bursa të qeverisë franceze për kandidatë të motivuar, me një  background dhe projekte të serioze. Këto bursa jepen për nivelet master dhe doktoraturë (teza me bashkë mbikëqyrje ose bashkë udhëheqje). Master 2 do të ketë përparësi ndaj Master 1.

Fushat e synuara janë: STIM (shkencë, teknologji, inxhinieri dhe matematikë), në veçanti teknologjitë e informacionit dhe komunikimit, nga elektronika te inteligjenca artificiale dhe shkencat mjedisore. Sektorët e synuar përfshijnë shërbimet dixhitale, mjedisin (ujin, mbetjet), energjitë e rinovueshme, transportin dhe lëvizshmërinë me emetim të ulët karboni, zhvillimin urban dhe turizmin.
Mund të merren gjithashtu në konsideratë bursat për studime në shkencat humane dhe shoqërore nëse lidhen me tranzicionet dixhitale dhe mjedisore.
Aplikimi duhet të specifikojë se në cilat nga këto fusha dhe/ose sektorë kërkohet bursa.

Aplikantët për një Bursë France Excellence duhet të informohen pranë institucioneve të arsimit të lartë për të cilat po aplikojnë për të verifikuar nëse ka tarifa shtesë për shkollim, përveç atyre të regjistrimit. Këto tarifa nuk do të mbulohen nga Bursa France Excellence dhe marrësi i bursës do të jetë përgjegjës për pagesën e tyre.
Bursistët angazhohen të ndjekin studimet e zgjedhura në Francë. Nëse programi përfshin një shkëmbim ndërkombëtar (programi Erasmus+ ose program tjetër), bursa do të pezullohet për kohëzgjatjen e programit jashtë Francës dhe ajo nuk mund të shtyhet.
• Bursamasterpërfshin: 
- një pagesë mujore prej 900 €, jo më shumë se 10 muaj;

- përjashtim nga tarifat e regjistrimit në institucionet publike nën autoritetin e ministrit përgjegjës për arsimin e lartë;

- dhënien falas të vizës;

- mbulimin e sigurime shoqërore;

- ndihmë në gjetjen e akomodimit.

• Bursa e doktoraturës përfshin:

- një pagesë mujore prej 1,850 €;

- qëndrime gjashtëmujore për çdo vit akademik për tre vjet rresht. Qëndrimet në Francë duhet të korrespondojnë me datat që parashikohen në kalendarin e kërkuar nga aplikanti;

- mbulimin e sigurimeve shoqërore;

- dhënien falas të vizës;

- ndihmën për gjetjen e akomodimit.

Asnjë bursë, qoftë për studime master apo doktoraturë, nuk mbulon koston e biletës së avionit.
Kushtet dhe kriteret e përzgjedhjes
– Shtetësia shqiptare
– Mosha nën 30 vjeç për nivelin master dhe nën 35 vjeç për nivelin doktoraturë.
- Niveli gjuhësor duhet të jetë në përputhje me nivelin e kërkuar nga universiteti francez për programin e zgjedhur (niveli minimal i kërkuar nga universitetet franceze është B2, i certifikuar me diplomë ose test). Përparësi do t'u jepet programeve shkencore që zhvillohen në frëngjisht. Megjithatë, mund të merren në shqyrtim, për raste të jashtëzakonshme, aplikime për programe specifike që zhvillohen në anglisht nga studentët që demonstrojnë ekselencë akademike dhe që vetëtojnë rëndësinë e projektit të studimeve në Francë dhe përputhshmërinë me synimet e tyre profesionale.
Ju lutemi vini re: bursa nuk mund t'u jepet kandidatëve shqiptarë që janë tashmë studentë në Francë.
Dosja e kandidaturës
Dosja duhet detyrimisht të përmbajë dokumentet e mëposhtëm:
· Formular aplikimi;

· Kopje e pasaportës;

· Kopje e diplomës më të lartë dhe certifikata e notave (të përkthyera në frëngjisht të noterizuar);

· Certifikatë e gjuhës frënge (B2) ose angleze, varësisht nga programi master/tezë që kërkohet;

· CV në frëngjisht (për programet që zhvillohen në anglisht, CV duhet të jetë në anglisht);

· Letër motivimi në frëngjisht që përshkruan programin e synuar në Francë (për programet që zhvillohen në anglisht, letra duhet të jetë në anglisht);

· Marrëveshje mbikëqyrje e përbashkët të doktoraturës dhe kalendari i qëndrimeve në Francë (për programe e bashkë-mbikëqyrur) ose marrëveshje ndëruniversitare dhe kalendari i qëndrimeve në Francë (për programe e bashkë-udhëhequra);

· Letër(a) rekomandimi nga udhëheqësi dhe/ose një profesor i institucionit të origjinës së aplikantit;

· Vërtetim për para-regjistrim në master: aplikantët duhet të paraqesin vërtetim para-regjistrim ose një kopje të listës së programeve Master të zgjedhura në platformën Mon Master. Bursat do të jepen vetëm për kandidatët që do të paraqesin vërtetim regjistrimi në një universitet francez.
Kalendari i përgjithshëm
29 maj 2026: data e fundit për dorëzimin e dosjes së kandidaturës (duhet të dërgohet në adresën e mëposhtme) ; 


Gjatë muajit korrik 2026: do t'u komunikohen kandidatëve vendimet përfundimtare. Do të hartohet një listë rezervë për të mbuluar çdo tërheqje nga kandidatët e përzgjedhur.
Zhvillimi i procedurës
Të gjitha dokumentet duhet të dorëzohen ose të dërgohen me postë brenda afatit të specifikuar në Ambasadën e Francës në adresën: rruga Skënderbe, 14, Tiranë.

Një kopje e skanuar e dosjes (të gjitha dokumentet në një skedar të vetëm PDF jo më të madh se 7 Mo) duhet të dërgohet gjithashtu në email në adresën: scac.tirana-amba@diplomatie.gouv.fr
Asnjë dokument/dosje nuk do të pranohet pas kësaj date (me përjashtim të vërtetimit të pranimit në programin master). Çdo dosje e paplotë ose e patrajtueshme do të refuzohet.

Dosjet do të shqyrtohen nga Shërbimi për Bashkëpunim dhe Veprim Kulturor i Ambasadës së Francës në Shqipëri. Kandidatët e zgjedhur me dosje do të ftohen për një intervistë përzgjedhjeje. Juria është fuqiplotë dhe vendimi i saj është përfundimtar.

Për çdo pyetje në lidhje me procesin e aplikimit, ju lutemi na kontaktoni me email në adresën: scac.tirana-amba@diplomatie.gouv.fr

